
Творы Адама Міцкевіча перакладзены больш 

чым на 30 моў свету. Паэты прысвячаюць яму 

свае вершы.  

Санет Адаму Міцкевічу 

Ты нарадзіўся ў сэрцы Беларусі. 

Тваёю першай нянькаю былі 

Яе паданні, што наўкол жылі, 

Яе напеў,  якім звінелі гуслі. 

Суровы краю лёс цябе прымусіў 

Пець не на мове роднае зямлі, 

Бо нашых прадзедаў у зман звялі, 

Бо душы іх нячысцік збаламуціў. 

І ўсё-ткі лёс аддзячыў нам, няйначай: 

Так, волатам ты ўзрос на ніве нашай, 

Каб славе Польшчы паслужыць пяром, 

Але, вялікі і ў любві і ў скрусе, 

Ты стаў і вечнай славай Беларусі –  

Яе красы чароўнай песняром. 

                                              Ніл Гілевіч, 1992г. 
 

 
 

 

        Сёння памяць паэта ўвекавечана ў многіх 

краінах свету. У Польшчы імем 

Адама Міцкевіча названы вуліцы ў 

многіх гарадах. Па ўсёй краіне яму 

пастаўлены помнікі і бюсты, 

дзейнічаюць музеі Адама Міцкевіча. 

У Стамбуле (былы Канстантынопаль) 

таксама ёсць музей Міцкевіча - ён размешчаны 

ў доме, дзе прайшлі яго апошнія дні. Музеі 

створаны ў доме ў Вільні, дзе ён жыў, і ў 

гімназіі ў Каўнасе, дзе выкладаў. Вуліцы, 

плошчы, помнікі, бюсты Адама Міцкевіча ёсць 

у Рыме, Стамбуле, Санкт-Пецярбургу, Вільні, 

Тбілісі, Кіеве, Львове, Адэсе і іншых гарадах 

свету. 

У беларускіх гарадах таксама стаяць 

помнікі і бюсты паэту, ёсць вуліцы, якія носяць 

яго імя. Дзейнічаюць два музея – у Навагрудку і 

ў вёсцы Завоссе Баранавіцкага раёна. 

 

Музей-сядзіба Адама Міцкевіча ў Завоссе 

узведзены на месцы маёнтка,  

у якім паэт нарадзіўся і правёў нямала часу     

ў дзяцінстве і юнацтве 

 

 
 

                 Аддзел  бібліятэчнага   

маркетынга і рэкламы 

ГУК «Баранавіцкая  

раённая  цэнтралізаваная   

бібліятэчная сістэма” 

Адрас:  
вул. Парковая, 14, 

225331 в. Новая Мыш, 
Баранавіцкага раёна, Брэсцкай вобласці,  
Тэл. (08163) 64-25-65  

 E-mail:  rcbsbar@mail.ru   

                    http: //rcbs-bar.by 

                    https://vk.com/club132900897 

                    https://ok.ru/profile/571650929022   

  

 

ДУК «Баранавіцкая раённая 

цэнтралізаваная бібліятэчная сістэма» 

Цэнтральная раённая бібліятэка                    

імя Я.Чачота 

Аддзел бібліятэчнага маркетынга і рэкламы  

  

 

  

 

 

 

 

 

 

 

 

 

 

 

 

 

 

  

“Ёсць у мяне   

                  зямля, 

  край светлых  

                мрояў…” 

Новая Мыш, 2018             

mailto:rcbsbar@mail.ru
https://vk.com/club132900897


АДАМ  МІЦКЕВІЧ – беларускі і польскі паэт, 

публіцыст, асветнік, дзеяч нацыянальна-

вызваленчага польскага руху – нарадзіўся             

24 снежня 1798 у фальвараку Завоссе 

Навагрудскага павета Літоўскай губерні 

Расійскай імперыі (цяпер Баранавіцкі раён, 

Брэсцкая вобласць, Беларусь) у сям’і адваката.  

1807-1815 гг. – вучоба ў Навагрудскай 

дамініканскай школе.  

1815-1819 гг. – вучоба у Віленскім універсітэце 

(спачатку на фізіка-матэматычным факультэце, 

потым – на гісторыка-філалагічным).  

1817 г. – адзін з арганізатараў Таварыства 

філаматаў /прыхільнікаў навук/. 

1819-1823 гг. – пасля заканчэння Віленскага 

ўніверсітэта настаўнічаў у павятовай школе ў 

Коўне (цяпер Каўнас, Літва).  

Кастрычнік 1823 г. – за ўдзел у патрыятычным 

руху быў арыштаваны ў Вільне. 

Красавік 1824 г. – выпушчаны з турмы на 

парукі. 

Кастрычнік 1824 г. – высланы ў выгнанне з 

Літвы. Каля пяці гадоў правёў у Расіі. Жыў у 

Пецярбургу, Маскве, Адэсе.  

З мая 1829 г. – ў эміграцыі за мяжой. Пабываў 

у многіх гарадах Германіі, Чэхіі, Швейцарыі, 

Італіі.  

1832 г. – пасяліўся ў Парыжы.  

1839-1840 гг. – выкладаў лацінскую літаратуру 

ў Лазане. 1840 г. стаў першым прафесарам 

славянскай славеснасці ў Калеж дэ Франс. 

1848 г. –  на падтрымку руху карбанарыяў у 

Італіі арганізаваў Польскі легіён.  

1849 г. – рэдагаваў у Парыжы газету “La 

Tribune des Peuples” (“Трыбуна народаў”). 

1852 г. - адпраўлены ў адстаўку. 

Лістапад 1852 г. – прызначаны бібліятэкарам 

бібліятэкі Арсенала ў Парыжы. 

Восень 1855 г. – адправіўся ў Канстанцінопаль, 

дзе 26 лістапада 1855 года памёр ад халеры. 

Цела было перавезена ў Францыю і пахавана на 

парыжскіх могілках у Манмарансі. 4 ліпеня 

1890 года астанкi  вялікага паэта перавезены ў 

Польшчу і пахаваны ў 

нішы каралеўскага 

палаца Вавель у 

Кракаве побач з 

Тадэвушам 

Касцюшкам.      
 
 

 

 

Творчасць Адама Міцкевіча 

Першыя паэтычныя творы Адам Міцкевіч 

напісаў пад уплывам філамацкіх ідэй: паэма 

“Мешка, князь Навагрудскі” (1822), апавяданне 

“Жывіла” і іншыя, дзе ўпершыню паказаны 

прывабны вобраз рамантычнага героя-

барацьбiта за свабоду і шчасце народаў Літвы і 

Беларусі. 

Адама Міцкевіча называюць 

“бaцькaм бeлapycкaгa i пoльcкaгa 

paмaнтызмy”. Пaэтычнымі 

шэдэўpамі сталі яго рамансы і 

балады «Свiцязь», «Свiцязянкa», «Рыбкa», 

«Кypгaнoк Мapылi», «Люблю я», «Лiлei», «Тpы 

Бyдpыcы», сюжэты якіх падказаны беларускімі 

народнымі паданнямі і песнямі. 

У 1823 годзе ў Вільні створана 

паэма “Гражына”, дзе ажывае 

старажытная гісторыя Літвы-

Беларусі.  У гэты ж час Адам 

Міцкевіч пачынае сваю 

шматгадовую працу над 

філасофскім творам “Дзяды”. 

У Рacii Адaм Мiцкeвiч нaпicaў  cвae 

cлaвyтыя caнeты, a тaкcaмa aднy з 

выдaтныx пaэм «Кoнpaд  Вaлeнpoд», 

y цэнтpы якoй – пaтpыёт 

Кoнpaд Вaлeнpoд.                 

Ён    ўcвядoмлeнa    axвяpye    

cвaiм жыццём дзeля 

вызвaлeння Бaцькaўшчы ад 

чyжaземных зaxoпнiкaў. 

У Парыжы Адам Міцкевіч распачаў працу 

над сваім галоўным творам – паэмай “Пан 

Тадэвуш”, якую закончыў у 1934 

годе. Нашчадкі назвалі яе  

“энцыклапедыяй жыцця ліцвінаў”. 

“Пан Тадэвуш” – велічная песня 

роднай Беларусі, гімн роднай зямлі, 

нeўмipyчaя пecня cвeтлaмy няздзeйcнeнaмy 

кaxaнню. У паэме паэт ўжывае шмат тапонімаў 

сваёй малой радзімы: Наваградак, Мыш, 

Ляхавічы, Крашын, Карэлічы, Мір, Дзятлава, 

Нёман і іншыя. Паэма «Пан Тадэвуш» 

экранізавана ў 1999 годзе польскім рэжысёрам 

Анджэем Фарбоўнікам. 


